


2> BERRIOBEITIKO UDALAREN INFORMAZIO ALDIZKARIA // 2010. URRIA

pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07. Ordutegia: 9:00etatik
13:00etara, aurrez hitzordua eskatuta

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04
FAMILIA PLANIFIKAZIORAKO
ZENTROA
948 30 19 07
MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469
DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es
ayuntamiento@berrioplano.es

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. Tel: 948 38 32
54 Faxa: 948 38 32 77. 
Posta elektronikoa:
cultura@berrioplano.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Ordutegia:
15:00tatik 21:00tara. Tel: 948 38 26
22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia: 
9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Ángel Huarte

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es   //   ayuntamiento@berrioplano.es
>Zerbitzuak

HERRITARRENTZAKO
TELEFONOA

Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak. 
> 012 telefonoaren bidez ere zerbitzuei

Zerbitzuak<Udal informazioa<

ATZERA BEGIRAKOAK. ALEGRÍA DE AIZOÁIN TALDEA (1945). Irudian “Alegría de Aizoáin” futbol-taldea ageri da, Be-

rriobeitiko udalerriko jendeari makina bat une pozgarri emandakoa  Irudian, ezkerretik eskuinera eta goitik behe-

ra:  Ángel Agarraberes, ezezaguna, Juan Miguel Larráyoz, ezezaguna,  Jose Mari Larráyoz, Emilio Martínez, Marcos

Larrainzar, ezezaguna, Agustín García, Jesus Larráyoz, Fernando Ilundáin.

Berriobeitiko herrietako auzoki-
deek badute antzinako argaz-
kiak bidaltzeko aukera, atal ho-
netan argitaratzeko; horretara-
ko, Kultura Zerbitzuarekin jarri
behar dute harremanetan.
Behin argitara emanda, argaz-
kiak auzokideei itzuliko zaizkie. 

LOTZAKO AINTZIRAKO ES-
PEZIEAK, ALEZ ALE. Aldizka-
ri honetan atal berria abiarazi
dugu, Lotzako aintziran biolo-
giaren aldetik dagoen aberasta-
suna erakusteko.  Hurrengo zen-
bakietan, hezegune horretan bi-
zi diren espezieen berri emanen
dizuegu, bertako landaredia eta
fauna ederra ezagutzeko. Espe-
zieen ezaugarriak eskaintzeko,
Juan I. Deán eta Gonzalo Deán
(argazkilaria) izanen ditugu lan-
kide, biak ere Gorosti Natur
Zientzi Elkarteko kideak. Zenba-
ki honetan mokozabalaz min-
tzatuko gatzaizkizue. 

LOTZAKO AINTZIRAKO ESPEZIEAK, ALEZ ALE. MOKOZABALA. Mokozabala zikoniformeen ordenako hegazti zangaluzea

da; ordena horretan ere zikoinak daude. 80-93 cm inguru ditu, eta hego-luzera 125-135 cm da. Bere ezaugarriak dire-

la-eta, argi eta garbi igartzen diogu: tamaina, lumaje ia zuria, espatula itxurako mokoa (horri zor dio izena) eta hegal-

di dotorea, lepoa luzatua; horrexek desberdintzen du lertxun zuri batzuengandik. 

Espainiako Hegaztien Liburu Gorriaren arabera, mokozabala hegazti zaurgarria da. Ez du Nafarroan habiarik egiten eta

migrazio-garaian baizik ez da gure artean agertzen.  Europako mokozabal-koloniarik ugarienak Holandan eta Andalu-

zian daude.  

Nafarroan, eztei aurreko edo udaberriko migrazio garaiko hilabeteetan ageri da maizen. 2010ean, egiaztatu da espe-

zie hau otsailean, maiatzean eta uztailean ibili dela Lotzako aintziran.  Guztira, 9 ale ikusi dira. Kopuru hori benetan

oso garrantzitsua da, Nafarroa bere osoan kontuan hartuta. Izan ere, ikusitako mokozabal kopuruari dagokionez, Piti-

llasko aintziran bakarrik zenbatu dira ale gehiago: 10, zehazki.

>udalaren
osoko
bilkura
Laburpena

OSOKO BILKURA
ARRUNTA 
2010eko ekainaren 1a

MOZIOA, TALDE FAXISTEK
MEHATXATURIKO PERTSONEN ALDE
Zinegotzi guztiek parte hartu
zuten osoko bilkura batean, Udal-
batzak mozio bat onetsi zuen aho
batez, erakunde publikoei eskatze-
ko ager dezatela esplizituki beren
sostengua indarkeria faxistak
mehatxaturiko pertsonei eta
erakundeei. Bereziki, Parlamentua-
ri, Udal eta Kontzejuen Federazioa-
ri, Udalerriei eta Kontzejuei
egindako eskaria izan zen. 

LOTZA: HILERRIKO BIDEA
KONPONTZEKO LANAK (AZPIEGITURA
PLANA)
Osoko bilkurak kreditu-aldaketa bat
onetsi zuen aho batez 2010.
urterako aurrekontu luzatuan.
Aldaketa 29.847,25 eurokoa da.
Horren bidez, Lotzako kanposantu-
ko bidea konpontzeko lanak erantsi
dira, 2011ko Toki Inbertsioetarako
Planean sartuak daudenak.  

AÑEZKAR: HILERRIKO BIDEA
KONPONTZEKO LANAK (AZPIEGITURA
PLANA)
Osoko bilkurak kreditu-aldaketa bat
onetsi zuen aho batez 2010.
urterako aurrekontu luzatuan.
Aldaketa 97.897,67 eurokoa da.
Horren bidez, Añezkarko kanpo-
santuko bidea konpontzeko lanak
erantsi dira, 2011ko Toki Inbertsioe-
tarako Planean sartuak daudenak.

EUSKARA PLANA
Udalbatzak 2010eko Euskara Plana
onetsi zuen. 6 boto izan ziren alde
(AAB, NaBai etas CP-HK); 4, kontra
(UPN eta CIB), eta abstentzio bat
(AVAB).

MINUSBALIATUEI APARKATZE-
TXARTELAK EMATEA ARAUTZEKO
ORDENANTZA, ONETSIRIK
Osoko bilkurak hasierako onespena
eman zion aho batez minusbalia-
tuei aparkatze-txartelak ematea
arautzen duen Berriobeitiko
ordenantzari.

BERRIOGOITIKO JAUREGIA BEHIN
BETIKO ESLEITURIK
Udalbatzak aho batez erabakita,
Harinsa Navasfalt S.A enpresari
esleitu zaizkio Berriogoitiko
Jauregia babestu eta zaharberri-
tzeko lanak, 313.783,92 eurotan.

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore
batzuk. 

Berriobeitiko Udalak 2009ko kontu orokorrak onetsi
ditu. Txostenaren arabera, gastuen aurrekontuaren

gauzapena 4.958.245,72 eurokoa izan da; sarrerena be-
rriz,  5.928.975,44 eurokoa. 2009an ez ziren Artikako Ki-
rol Hiria eraikitzera bideratutako kontusailak erabili,
eta horri zor zaio sarreren eta gastuen arteko aldea.
Obrak, izan ere, atzerapenez hasi baitziren: 2010. urtea-
ren hasieran, zehazki.  
Bestaldetik, 2009ko inbertsiorik esanguratsuenen ar-
tean, Añezkarko pilotalekua (658.029,49 euro) eta hain-
bat hirigintza-jarduketa daude, bai eta seinaleztapen
bertikala zein horizontala (91.499,14 euro). 

DIRU SARRERAK
Zuzeneko zergak 1.792.617,91

Zeharkako zergak 412.928,93

Tasak, prezio publikoak eta bestelako diru sarrerak   747.093,50

Transferentzia arruntak 662.161,06

Ondareko sarrerak eta herrilurretako aprob. 19.259,12

Inbertsio errealen besterentzea 1.648.844,58

Kapital transferentziak 646.270,34

GUZTIRA 5.928.975,44

GASTUAK
Langileria-gastuak 834.938,95

Ondasun arruntetako eta zerbitzuetako gastuak 2.370.320,92

Transferentzia arruntak 546.480,10

Inbertsio errealak 1.076.701,80

Kapital transferentziak 129.803,95

GUZTIRA 4.958.245,72

>Udal informazioa

OSOKO BILKURA
BEREZIA 
2010eko ekainaren 29a

2009KO KONTU OROKORRAK
José Antonio Aquerretak (AVAB) izan
ezik, gainerako zinegotzi guztiek parte
hartu zuten bilkuran, Udalbatzak aho
batez onetsi zuen 2009. urtealdiko
Udalaren Kontu Orokorren espedientea.

ETXEBAKAR HITZARMENA BEHIN BETIKO
ONETSIRIK
Osoko bilkurak Etxebakar Sektoreari
dagokion planeamenduaren inguruko
hirigintza-hitzarmena onetsi zuen aho
batez.

2010-2011KO GIZARTE, KULTUR ETA KIROL
IKASTAROAK
Udalbatzak aho batez erabakita, udalak %
50eko laguntza emanen dio gizarte eta
kirol arloko ikastaro bakoitzari. Era
berean, ikastaro bakoitzeko, gutxienez 10
ikasle izatea onetsi zuen: 9 izan ziren alde
(AAB, CIB, NaBai eta UPN), eta abstentzio
1: Iosu Gulina (CP-HK). Bestalde, aurrekon-
tuetan 20.000 euroko aldaketa bat egitea
onetsi zuen, aurtengoan ikastaroak
ematen jarraitzeko, kontusailetik (60.000
euro) 58.0000 euro gastatu baitira. 6
boto izan ziren alde (AAB, NaBai eta CP-
HK); 2 boto, kontra (UPN), eta 2 abstent-
zio (CIB).

NUKF FEDERAZIOAREN IDAZKIA ELIKAGAI
BANKUARI BURUZ
Aho batez onetsita, Udalak 2.000 euroko
dirulaguntza emanen dio Nafarroako
Elikagai Bankua Fundazioari, xede soziale-
tarako entitateei zuzendutako %0,2ko
kontusailaren kargura, 2010. urtealdirako.

PLANTILLA ORGANIKOA, BEHIN BETIKO
ONETSIRIK
Udalbatzak behin betiko onespena eman
zion aho batez 2010eko plantilla organiko-
ari.

PROPOSAMENA, TOKI ENTITATEEN ETA
NAFARROAKO GOBERNUAREN ARTEKO
EUSKARA HITZARMENAREN INGURUAN
Osoko bilkurak onetsi zuen 1.235.000
eurokoa izatea euskara garatzeko lanki-
detza hitzarmenerako zenbatekoa.
Nafarroako zenbait toki entitateren eta
Nafarroako Gobernuaren arteko hitzar-
mena da hori. 8 boto izan ziren alde (AAB,
CIB, NaBai eta CP-HK), eta 2 kontra
(UPN).  

OSOKO BILKURA
ARRUNTA 
2010eko abuztuaren 3a

ARTIKAKO ETXABE BAT, LAGATA 
Zinegotzi guztiek parte hartu zuten osoko
bilkura batean, Udalbatzak hartutako
erabakiaren arabera doan utziko zaio
Artikako etxabe bat Hezkuntza Departa-
mentuari, langileak gaitzeko programa
bat egin dadin. Programa hauxe da:
“Ibilgailuak konpontzeko laguntzailea”.
Zehazki, bi urterako lagapena izanen da,

luzagarria, Udalak etxabea behar ez badu.
9 boto izan ziren alde: AAB (José María
Irisarri eta Alicia Amezgaray), CIB, UPN,
NaBai (Javier Orzaiz) eta AVAB; boto 1,
kontra: AAB (Juncal Galar) eta abstentzio
1: NaBai (Erantxu Larrayoz).

NABAIREN PREMIAZKO MOZIOA
ASKATASUNAREN ONTZIDIARI BURUZ 
Udalbatzak mozioaren premiazkotasuna
aho batez onetsi zuen. Ondoren, bozketa
eginda, mozioari aho beteko onespena
eman zion. Udalbatzak, beraz, bere
arbuioa agertu die Askatasunaren
Ontzidiaren kontra egindako erasoei;
arbuioa ere agertu dio Gazako blokeoari,
eta huraxe berehalakoan eta behin betiko
ezabatzea aldarrikatu du. Horrekin
batera, honatx onetsitakoa: Espainiako
Gobernuari eta Nafarroako Gobernuari
exijitzea Israelekiko harreman diplomati-
koak haustea, nazioarteko legedia bete
arte; Espainiako Gobernuari exijitzea
hautsi ditzala Israelekin eginak dituen
hitzarmen guztiak, EB-Israel Elkarte
Akordioa barne;  Espainiako Gobernuari
exijitzea susta dezala epaiketak egiten
hastea, bai gerra krimenengatik, bai
gizateriaren aurkako delituengatik,
guztiak 2008ko abendutik 2009ko
urtarrilera bitarte Gazan egindako erasoei
lotutakoak, bai eta Askatasunaren
Ontzidiaren aurkako erasoan ere, Nazio-
arteko Zuzenbidea urratzeagatik; Berrio-
beitin sustatu eta garatzea, Israeli boikota
egiteko, zigorrak jartzeko eta inbertsioak
handik ateratzeko kanpaina; eskariak
Nafarroako Udal eta Kontzejuen Federa-
zioan bultzatzea, eta akordioen berri,
Kanpo Arazoetarako Ministerioari,
Nafarroako Gobernuari eta NUKF erakun-
deari helaraztea.

OSOKO BILKURA
ARRUNTA 
2010eko irailaren 7a

LOTZAKO HILERRIKO BIDEA, AURREKONTU
ALDAKETA
Zinegotzi guztiek parte hartu zuten osoko
bilkuran, Udalbatzak aurrekontuetan
aldaketa bat egitea onetsi zuen, 6.884,48
eurokoa, Nafarroako Gobernuak Lotzako
hilerriko bidea konpontzeko lanari
emandako dirulaguntza handitzeko,
2009-2012. urteetarako Toki Inbertsioeta-
rako Plan Bereziaren barruan. 

FEMP ERAKUNDEAREN MOZIOA:
“MAIATZAREN 20KO 8/2010 ERREGE
DEKRETU-LEGEAREN 14.2 ARTIKULUA
ALDATZEA, DEFIZITA PUBLIKOA MURRIZTEKO
NEURRI BEREZIAK HARTZEKO”
Udalbatzak aho batez onetsi zuen FEMP
erakundearen mozioa maiatzaren 20ko
8/2010 Errege Dekretu-Legearen 14.2
artikulua aldatzea eskatzeko. Artikulu
horrek, izan ere, epe luzera zorduntzeko
debekua ezarri die toki entitateei 2011.
urtean barrena, eta halako mugaketarik
ez dago, ez Autonomia Erkidegoentzako,
ez Estatuko Administrazio Orokorraren-
tzako. 

>udalaren osoko bilkura
Laburpena

2009ko
urtealdiko
kontuak
onetsita

>AZPIEGITURAK
Artikako errotonda berriko lanak, abian
IC Construcción enpresa hasia da dagoenekoz Ipar Ingurubideko errotonda
berriko lanak egiten. Errotonda horrek Artika Berri (Mogotes), Etxebakar eta
Artiberri sektoreetan zuzenean sartzeko aukera emanen du eta hiru auzoberri
horiek elkarren artean lotuko ditu. Guztira, 4.000 etxebizitza baino gehiago
dira. 
Errotondari oinezkoentzako behe-pasabide bat eginen zaio, Iruñeko Sanduzleai
auzoan dagoenaren antzekoa; horrek oinezkoen ibilia erraztu eta saihesbidea
gaindituko du, oztopoa baita. 
Obraren kostea 1.019.030,31 euro da, BEZarik gabe, eta hiru auzoberrietako
Konpentsazio Batzordeek ordainduko dute. Mogotes-ek aurrekontu guztiaren %
50 jarriko du, eta gainerako % 50 berriz, Etxebakarrek eta Artiberrik, erdibana. 
Eraikuntza-enpresaren aurreikuspenen arabera, lanak urte amaierarako bukatu-
ko dira.

>LAGAPENA
Udalak etxebizitza bat utzi dio
Sahararren Ordezkaritzari
Udalak bi gelako udal etxebizitza bat utzi dio doan Sahara-
rren Nafarroako Ordezkaritzari. Etxebizitzaren helbidea
hauxe da: Leonor Akitaniakoa kalea 10, 1. B (21 industrial-
dea, 855 partzela), Artika Berrin. Lagapena urtebeterako
da, eta urtero urte baterako luzatuko da, bi aldeak ados
badira.  
Udalak ordainduko ditu etxebizitza egokitzeko sortzen diren
gastuak; erabilera-gastuak, ordea, Sahararren Ordezkari-
tzak ordaindu beharko ditu. 
Gaur egun, Iruñeko Udalak utzia da Sahararren Ordezkari-
tzako kideek erabiltzen duten etxebizitza, eta bulegoetara-
ko eta bizitzeko baliatzen dute.  Berriobeitiko Udalak haien
eskura jarri duen etxebizitzan ordezkaria eta ordezkarior-
dea biziko dira. 

>IZENDAPENA
Óscar Úbeda, UPNko zinegotzi berria
Udalean
UPNko zinegotzi María Teresa Martínezek uko egin zion
joan den urriaren 5ean karguari, arrazoi pertsonalak
tarteko.  UPNko zinegotziaren ordez, Óscar Úbeda sartuko
da. 

>HOBEKUNTZAK
Konponketak Lotzako eta Añezkarko
hilerrietako bideetan
Nafarroako Gobernuak 2011rako Toki Inbertsioen Planean
sartu ditu Lotzako eta Añezkarko hilerrietako bideak
konpontzeko lanak. 
Lotzako kanposantuari dagokionez, bidea zolatzeko aurre-
kontua, guztira, 29.847,25 euro da: dirutza horretatik, Toki

Azpiegituren Planak
20.893,07 jarriko
ditu, eta gainerakoa
(8.954,18 euro),
Lotzako kontzejuak
berak. 
Bestalde, Añezkarko
kanposantuko bidea
zolatzeak 97.897,67
euroko aurrekontua
du: dirutza horreta-
tik, 68.528,37 euro
Toki Azpiegituren
Planaren kontura

joanen dira, eta gainerakoa (29.369,30 euro), Añezkarko
Kontzejuaren bizkar.  

Udal informazioa<

>INGURUMENA
Onespena eman zaio kontzejuak Lotzako baltsa
leheneratzeko aurkeztutako proiektuari 
Udalak, beraz, bere gain hartu ditu Lotzako baltsa leheneratzeko proiektuaren
administrazio-espedientearen gauzapena eta kudeaketa. Lotzako Kontzejuak
aurkeztutako proiektua da. Egitasmoak hiru jarduketa proposatu ditu.  Lehenbizi-
koa da baltsak lehenago zuen funtzionamendu hidrikoa berrezartzea; horrela
behar adinako emaria bermatuko da, baltsa urez betetzeko eta ur-xaflaren mailari
eusteko.   
Bigarren proposamenaren arabera, hezeguneko habitat interesgarrien azalera
handituko da; horretarako, ur gehiago bilduko da, iragazki berde bat bezala jardun
dezan. 
Hirugarren jarduketaren helburua da hezegunearen kalitatea hobetzea, bai
paisaiaren aldetik bai aisiaren aldetik. Hartara, zelaiko erreten zaharra leheneratu-
ko da, inguruko landare-hesia azkar osa dadin sustatzeko. Erretenak zalduaren
ekialdeko eta hegoaldeko ingurua zeharkatzen zuen. 
Lan guztiak agorraldian egin beharko dira eta euri gutxien egiten duen hilabete-
etan. 
Lotzako baltsa leheneratzeko proiektuaren kostea 45.845,88 euro da (BEZa
barne), eta udalaren asmoa da Nafarroako Gobernuari dirulaguntza bat eskatzea,
gastu batzuk ordaintzeko.

>Kontzejuak

OTEITZA

Zendeako Eguna
Berriobeitiko udalerria osatzen duten hamar herrietako jende aunitz bil-

du zen Oteitzan, joan den irailaren 25ean, Zendeako Eguna ospatzeko.
Egunari hasiera emateko, traktore historikoen erakustaldia egin zen eta, egia
esan, ekitaldiak jakin-min handia sortu zuen bertaratutakoen artean. Eguer-
diko hamabietan, herriko elizan meza eman zen; meza abestua izan zen,
Ametza abesbatza aritu baitzen.  Elizkizunaren ondotik, jendeak herri kiro-
letan eta kaleko animazioan jarri zuen arreta; batez ere, txikienek, eguraldi
txarrak eraginda puzgarririk gabe gelditu baitziren. 
Eguneko ekitaldirik jendetsuenetakoa herri bazkaria izan zen, oihalpean egin
baitzen, eta 400 lagun inguru elkartu ziren. Bazkalondoren, magia-ikuskizun
bat izan zen eta, ondotik, haurrentzako txokolate-jana. Ilunabarrean, dant-
zaldia egin  zen, Nexo plaza-taldearen eskutik, eta bukatzeko kaldereteak,
egunari amaiera ezin hobea emateko. 

>BERRIOBEITI ETA BERRIOGOITI
Heldu da Castañé jaia 

Berriobeitiko eta Berriogoitiko dozenaka haurrek arras ongi dakite azaroaren 1ak
zer dakarren. Egun horretan Castañé jaia ospatzen baita, eta urtez urte etxeko
txikienak karrikaz karrika ibiltzen dira jaki eskean; gaztaina, goxoki eta intxaur
eskean, gehienbat. Arratsaldeko bostetan, parte-hartzaileak kalera atera eta
kantari ibiliko dira, auzokideei jakiak eskatzeko. Horrela, ordu eta erdiz, ehunka
gozo eroriko dira etxeko leiho eta balkoietatik behera. Urtetik urtera, gero eta
jende gehiago biltzen da. 
Behin eskean arituta eta fruituak bilduta, otamen ederra izanen da jende guztia-
rentzat bi herrietako elkarteetan: txistorra eta gaztaina erreak, zehazki.   

>LARRAGETA, BERRIOGOITI, AÑEZKAR, ELKARTE ETA LOTZA
Giro ona, jaietan 
Larragetako jaiak abuztuaren 6tik 8ra egin ziren. Ostiralean, 80 bat auzokide
afarian bildu ziren, eta larunbateko herri afarian, berriz, 200 lagun baino gehia-
go.  Haurrek ere gogotik gozatu zuten puzgarriekin, bai eta animalia-erakustaldi
batekin ere. 
Abuztuaren azken asteburuan, Berriogoitik hartu zuen lekukoa.  Larunbateko
herri bazkarian 94 lagun bildu ziren, eta haurrek magia-truku interesgarriak
ikusteko aukera izan zuten, igande goizean mago bat aritu baitzen.  
Añezkarren, eguraldi onak lagundurik, auzokideek gogoz parte hartu zuten
ekitaldietan. Horrela, irailaren 4an, larunbatean, 120 lagunek herri bazkarian
parte hartu zuten, eta gauez, paella-jatean, 200 bat lagunek. Igandean, gainera,
astean zehar hasitako frontenis-txapelketako  finalak jokatu ziren. Elkarten ere
festa giro ederra izan zen.  Larunbateko herri bazkarian, adibidez, 60 bat lagun
elkartu ziren. 
Lotzan Zendeako azken festak egin ziren. Guraso eta seme-alaben arteko ohiko
futbol-partidaz gain, eta urtero larunbatean egiten den herri bazkariaz landara,
aipatu behar da ostiral eta larunbat gauez Dj bat aritu zela. Halaber, Bajo la arena
antzerki taldeak antzezlan bat eman zuen, igande arratsaldean. 

>OTEITZA
Haurrentzako tailerrak, Kontzeju Etxean 
Aurten, udazkena sekulan baino jostagarriagoa heldu da Oteitzako haurrentzako.
Izan ere, Stan2 taldeak haurrentzako hiru tailer antolatu ditu, eta urrian, azaroan
eta abenduan eginen dira.  
Lehenbizikoa, zehazki, urriaren 16an izanen da, eta udazkena hartuko dute
gaitzat.  Haurrek kanpoaldean, aire zabalean, ibilalditxo bat eginen dute, hostoak
biltzeko eta herbario bat egiteko. Bigarrena azaroaren 20an eginen da, eta ipuin-
kontalari bat arituko da. Azkena, berriz, abenduaren 18rako antolatua dago, eta
gai nagusia Eguberriak izanen dira. 
Hiru tailerrak 17:00etan hasi eta 19:00etan bukatuko dira, hirurak Kontzeju
Etxean, eta guztietan ere otamen txiki bat zerbitzatuko da. 

>ARTIKA
Artikak Ezkabamendiko gotorlekuko
biktimak omendu zituen  

Artikako festak irailaren 10ean hasi ziren, eta lehen ekital-
dian, omenaldi txikia egin zitzaien Ezkabamendiko gotorle-
kuko biktimei. Iñaki Torregrosa Bernabé Artikako hilerrian
ehortzitako preso errepublikar baten biloba da, eta berak
bota zuen jaietako suziria. Ondoren, ohi denez, urtean
jaiotako haurrei zapia ezarri zitzaien.
Aurreko urteetan bezala, helduek buru-belarri parte hartu
zuten programaren gastronomia-ekitaldietan.  Bestalde, 30
koadrila aritu ziren larunbateko kalderete lehiaketan, eta
larunbateko herri afaria eta igandeko paella erraldoia jende
gehien bildutako ekitaldiak izan ziren. 

Kontzejuak<

AGENDA
URRIA ERAKUSKETA “Visión Andina” Andeetako kulturaren inguruan. Erakusketa gela, María de Maeztu Kultur Etxea, Artika. Ordutegia: 16:00 - 21:00 (astelehenetik
ostiralera), eta ikuskizun-orduetan, larunbat eta jaiegunetan. URRIAK 23  ESLOVENIAKO KOMORNI ZBOR ORFEJ– LJUTOMER abesbatzaren kontzertua. María de Ma-
eztu Kultur Etxea, Artika. 20:00etan. URRIAK 27 IPUIN-KONTALARIA EUSKARAZ. Artikako Liburutegia. 18:30ean. AZAROA ARGAZKI ERAKUSKETA “Palestinarrak Li-
banon”. Erakusketa gela, María de Maeztu Kultur Etxea, Artika. Ordutegia: 16:00 - 21:00 (astelehenetik ostiralera), eta ikuskizun-orduetan, larunbat eta jaiegunetan.
AZAROAK 7. ANTZERKIA “Pedro y el lobo”, Per Poc taldearen eskutik. María de Maeztu Kultur Etxea, Artika. 18:00etan. AZAROAK 10 IPUIN-KONTALARIA GAZTELA-
NIAZ. Artikako Liburutegia. 18:30ean. AZAROAK 13 EUSKAL KANTU TXAPELKETAREN FINALAURREA María de Maeztu Kultur Etxea, Artika. 18:00etan. AZAROAK 19
DOKUMENTALA Libanoko palestinarrei buruz: “Y nada más importa”. María de Maeztu Kultur Etxea, Artika. 19:30ean. AZAROAK 24 IPUIN-KONTALARIA EUSKARAZ. Arti-
kako Liburutegia. 18:30ean. ABENDUAK 15 IPUIN-KONTALARIA GAZTELANIAZ. Artikako Liburutegia. 18:30ean. ABENDUAK 29 IPUIN-KONTALARIA EUSKARAZ. Artika-
ko Liburutegia. 18:30ean. ABENDUAK 30 HAUR ZINEMA EUSKARAZ. “Goazen ilargira”. María de Maeztu Kultur Etxea, Artika. 18:00etan.

>PALESTINA
Libanoko palestinarrei buruzko
ekitaldiak 
María de Maeztu Kultur Etxean “Palestinarrak Libanon”
izenburuko erakusketa egonen da ikusgai azaroaren 8tik
26ra. Palestinarrek Libanoko errefuxiatu-zelaietan darama-
ten bizimoduaren inguruko argazki-erakusketa da. Aldea
Alternativa Desarrollo GKErekin elkarlanean antolaturik,
16:00etatik 21:00etara egonen da zabalik, astelehenetik
ostiralera. Larunbat eta jaiegunetan, berriz, ikuskizun-
orduetan.   
Bestalde, errefuxiatu palestinarren egoeraz interesa
dutenek dokumental bat ikusteko aukera izanen dute: “Y
nada más importa”. Lana azaroaren 19an, ostirala, emanen
da 19:30ean hasita, Kultur Etxean. Dokumentalaren ondotik,
solasaldi bat izanen da.  

>ERAKUSKETA
Andeetatik Kultur Etxera
Andeetako kultura hurbilagotik ezagutu nahi duten auzoki-
deek aukera paregabea idute urrian, hilabete osoan ikusgai
baitago “Visión Andina” izenburuko erakusketa. Contigo
Perú elkartearekin elkarlanean antolaturiko erakusketa da,
María de Maeztu Kultur Etxean dago eta Andeetako egune-
roko bizimoduari buruzko irudiak ageri dira.
Hona hemen bisita-orduak: astelehenetik ostiralera,
16:00etatik 21:00etara, eta larunbat eta jaiegunetan, berriz,
ikuskizun-orduetan.

>IRTEERA
Txangoa Zestoan eta Tolosan barna
Udalaren Kultura Arloak antolaturik, udalerriko erretiratu
eta langabe asko Gipuzkoako barnealdean ibili dira, txango-
an. Irteera, zehazki, joan den urriaren 16an egin zen,
larunbatarekin, Berriobeititik goizeko 9:00etan abiatuta.
Ibilbidearen lehen zatian Zestoa aldean ibili ziren eta,
bertan, jendeak Ekaingo Kobazuloaren erreplika ikusteko
aukera izan zuen. Oso leize ezaguna da hori, Madeleine
aldiko labar-pintura ospetsuak dituelako. Gero, 14:00etan,
Zestoako Bainuetxean bazkaldu zuten. Arratsaldean, berriz,
taldeak Tolosara jo zuen, herriko Museo Gozoa ikusteko.
Hitzordua 17:30ean izan zen eta, handik ordubetera, nazio-
arteko txotxongilo zentroa bisitatu zuten. Dena ikusitakoan,
20:00etan itzuli ziren. 

>BIBLIOTEKA
Ipuin-kontalaria Artikan
Etxeko txikienek beste hitzordu bat izanen dute hiruhileko
honetan Artikako udal liburutegian, ipuin-kontalari bat
arituko baitzaie. Liburutegiak, izan ere, hiru ipuin-saio
antolatu ditu gaztelaniaz: urriaren 13an, azaroaren 10ean
eta abenduaren 15ean; eta euskarazko hiru saio ere bai:
urriaren 27an, azaroaren 24an eta abenduaren 29an.
Ipuin-kontalari guztiak asteazkenetan arituko dira, arratsal-
deko sei t´erdietatik aurrera. 

>ABESBATZA
Berriobeiti eta Reus arteko abesbatza-trukaketa
Ametza abesbatzak trukaketa bat egin du Reusko Voces de la Tierra taldearekin.
Horrela, Berriobeitiko abesbatza Kataluniako hiri horretara joan zen, iragan
ekainaren 12an, Voces de la Tierra taldearekin batera kontzertu bat emateko.  Bi
abesbatzek seina kantu eman zituzten, bakoitzak bereak, eta gero, bi elkarrekin:
bat euskaraz eta bestea katalanez. 
Aurreikuspenen arabera, Kataluniako abesbatza udaberrian etorriko da Berrio-
beitira. 

>Kultura

María de Maeztu Kultur Etxean “La laguna de Loza: flo-
ra y fauna de vertebrados”, liburuaren aurkezpena

egin zen, joan den ekainaren 4an. 120 orrialdeko liburu
bat da eta, hezegune honetako aberastasun biologikoa
aztertzeaz gainera, neurri sorta bat ere proposatzen du
ingurune hori zaintzeko. 
Aranzadi Zientzia Elkartea bederatzi urtez aritu da lane-
an inbentario hori egiteko; Bada, azterlanaren arabera,
Lotzako aintzirak 140 landare-espezie ditu 10 habitat des-
berdinetan; 6 anfibio-espezie; 3 narrasti-espezie; 183 he-
gazti-espezie, eta 26
ugaztun-espezie.
Liburuak, bukatzeko,
hainbat proposamen
egiten ditu naturgune
hau zaintzeko; besteak
beste, abeltzaintza-era-
bilera planifikatzea,
uholde azalera eta uhol-
de denbora handitzea,
lezkak kudeatzeko eredu
bat bilatzea, Lotzako
aintzira Itzako baltsare-
kin lotzea eta, azkenik,
ingurumen-hezkuntza
sustatzea.

>UDAZKENEKO PROGRAMAZIOA
Antzerkia eta musika,
udazkenerako kultur
proposamen nagusiak
Artikako María de Maeztu Kultur
Etxeak kultur programa interesgarri
bat prestatu du jende guztiarentzako.
Lehenbiziko ekitaldia haurrentzako
izan zen, urriaren 10ean, igandearekin,
ederki gozatu baitzuten Sointek
konpainiaren haurrentzako musika-
ikuskizunarekin:  “Musika tresnen
fabrika”. 
Antzerkizaleek hitzordu bat izan dute
urriaren 16an Iluna Producciones
taldearekin. Nafarroako antzerki
konpainiak bere azken lana aurkeztu
du: “Ramplona 2016. La siesta de la
cultura”. Ramplonako kulturaren eta
bizitzaren inguruko politikari egindako
kritika da, umorez eta ironiaz kontatu-
takoa. 
Antzerkiaren ondotik musikaren
txanda etorriko da.  Horrela, urriaren
23an, Esloveniako Komorni Zbor Orfej
– Ljutomer abesbatza aritu zen
Nazioarteko Abesbatza Zikloaren
barruan. Udalak antolatutako ekitaldia
da, Nafarroako Abesbatzen Elkartea-
rekin elkarlanean, eta 20:00etan
hasiko da.
Azaroaren 7an, igandearekin, haurrek
“Pedro y el lobo” izenburuko istorioa
ikusteko aukera izanen dute. Antzezla-
na arratsaldeko seietan hasi zen eta
Per Poc antzerki taldeak emanen du.
Udazkeneko kultur hitzordurik nagu-
sietako bat Euskal Kantu Txapelketa-
ren  finalaurrekoa izanen da. Udalak
antolatutako saioa da, Euskal Kantu-
zaleen Elkartearekin batera. Kantaldia
azaroaren 13an izanen da, larunbata-
rekin, 18:00etatik aitzinera. 

>JARDUERAK
60 lagun baino gehiago
gizarte eta kultur arloko
ikastaroetan
Berriobeitiko udalerriko 66 auzokidek
eman dute izena ikastaroetan. Hona
hemen zer ikastaro diren: informatika
eta Internet, sukaldaritza, emakumeen
topaketa taldea, eta euskarazko
antzerki eta zirko tailerra, guztiak ere
Udalak 2010/2011 denboraldirako
antolatuak.. 
Eskulan ikastaroak eta emakumeen
topaketa taldeak Berriobeitiko Erabile-
ra Anitzeko Eraikinean ematen dira;
sukaldaritzakoa, Berriogoitiko Kontze-
ju Etxean, eta informatika eta Internet,
eta euskarazko antzerki eta zirko
tailerra, Artikako María de Maeztu
Kultur Etxean.

Lotzako
Aintziraren
ABERASTASUN
BIOLOGIKOA,
argitalpen
batean

>HIRIKO KANPAMENTUAK
Eguberrietako hiri-
kanpamentuak,
abenduaren 27tik
urtarrilaren 5era
Eguberrietako hiri-kanpamentuetan
parte hartu nahi duten 4tik 12 urtera
bitarteko haur guztiek izena eman
beharko dute azaroaren 15etik 17ra
bitarte, 012-Infolokal telefonoaren
bidez.
Kanpaina abenduaren 27tik 31ra
eginen da eta urtarrilaren 3tik 5era,
Berriobeitiko Erabilera Anitzeko
Eraikinean gaztelaniazko taldeentzako,
eta María de Maeztu Kultur Etxean,
euskarazko taldeentzako.
Udako ekitaldian bezala, Kamira
Elkarte Kooperatiboa arduratuko da
zerbitzua kudeatzeaz.

>BERRIOZARKO MUSIKA ESKOLA
Gero eta ikasle gehiago
Berriozarko Musika
Eskolan
Berriozarko Francisco Casanova
Musika Eskolak Berriobeitiko udalerri-
ko 78 haurrekin hasi du ikasturtea;
hau da, aurreko denboraldian baino 10
gehiagorekin. Talde ugariena Berrio-
beitikoa da, 19 ikaslerekin; gero,
Berriobeitikoa, 16rekin, eta Artika,
11rekin. Nabarmendu behar da ikasle
berri batzuk Ballariain eta Larrageta-
koak direla; orain arte, ez batetik ez
bestetik ez da inor joan Musika
Eskolara.

>Hiritarren
arreta

>TXANGOAK
Ttipi-ttapa Zendean
barna
“Ibilaldiak gure Zendean barrena”
programaren barruan, Euskara Zerbit-
zuak txango-egutegi berria antolatu du
2010/2011 ikasturterako. Programaren
bitartez, Euskara Zerbitzuak jarraipena
eman nahi die iazkoan antolatutako
irteerei. Iazko txangoek oso harrera
ona izan zuten udalerriko auzokideen
artean. Hurrengo irteera azaroaren 7an
izanen da, Eltxumendi eta Osabidera
joateko. Osabide XIII. mendean desa-
gertutako herri txiki bat izan zen,
Eltxumendiko magalean zegoena.
Txangoa 10:30ean abiatuko da Oteitza-
ko Kontzeju Etxetik. Ibilaldien egutegi
osoa jakin nahi duenak dei dezala
Euskara Zerbitzura eta argibideak
jasoko ditu (948 30 31 29).

>UDAL KANPAINA
Gurasoentzako
“Bakoitzari berea”
materiala banatzea
Euskara Zerbitzuak euskara familian
tratatzeari buruzko materiala banatuko
die hiru urteko seme-alabak dituzten
gurasoei. Liburuaren izenburua
“Hizkuntzak, familia, eta eskola:
Bakoitzari berea” da, eta bertan
jasotzen dira gurasoek bi urtez gaia
jorratzeko izan dituzten bileretan
agertutako zalantzak. Esate baterako,
kontu horien artean daude nola lagundu
seme-alabei gurasoek euskaraz ez
badakite edo, zer neurri hartu, haurrak
ikaskuntza-arazoak baditu. Materiala
postaz bidaliko da etxeetara eta, era
berean, hurrengo bileretara joaten diren
gurasoei emanen zaie, oraindik liburua
jaso ez badute. 

>Euskara

>ESKALADA
Rocópolis zentroarekiko hitzarmena,
berritua
Berriobeitiko Udalak berritu egin du Rocópolis eskalada
zentroarekiko lankidetza hitzarmena 2010/2011 ikasturtera-
ko; baina dirulaguntzen zenbatekoa aldatu du. Duela urte
batzuetatik hona, eta bi entitateen arteko akordioari esker,
rokodromoak tarifa murriztuak eskaintzen dizkie Berriobei-
tiko udalerrian erroldatuta dauden lagunei, zentroko
jardueretan parte hartzen badute. Orain arte, deskontuak
% 70ekoak izan dira matrikulan, eta % 15ekoak, hileko
kuotan abonatuentzako, eta % 15ekoak ere gainerako
zerbitzuetan. Dena den, hitzarmen berria sinatu denetik,
deskontuak % 50era jaitsi dira matrikularako, eta eutsi egin
zaie besteei; beraz, abonatuek % 15eko deskontua izanen
dute hileko kuotan, eta % 15ekoa ere gainerako zerbitzueta-
rako.
Izen-ematea Rocópolisen bertan egin behar da eta, tarifa
murriztuak aplikatu baino lehen, eskatzaileek erroldatze-
ziurtagiria aurkeztu behar dute, Berriobeitiko auzotasuna
dutela ziurtatzeko.  
Joan den ikasturtean, udalerriko 13 auzokide bazkidetu
ziren zentroan; 9k egun bateko sarrerak erosi zituzten, eta
48k parte hartu zuten Rocópolisek antolatutako jarduera-
ren batean (hiri-kanpamentuak, eskalada-ikastaroak eta
eskolaz kanpoko eskalada ekintza). 

>PILOTA
Berriobeitiko Udala II. Pilota Txapelketa
Bigarren urtez jarraian, Berriobeitiko Udalak pilota txapel-
keta bat antolatu du, urriaren 8tik azaroaren 26ra arte
eginen dena. Txapelketa Berriobeiti, Artika eta Añezkarko
pilotalekuetan jokatuko da; azken hori Juan Martínez de
Irujo pilotariak inauguratu zuen joan den maiatzean.
Irudian, 2009ko txapeldunak.

>Kirolak

>LEHORREAN
Dantzak eta pilates,
ikastarorik eskatuenak

Udalerriko 253 auzokidek eman dute
izena Udalak antolatutako ikastaroe-
tan; guztira, 16 ikastaro dira. Aurreko
urteetan bezala, eskatuenak dantza
ikastaroak  (bai dantza latinoak eta
areto-dantzak, sabel-dantza eta euskal
dantzak) izan dira, bai eta pilates
ikastaroak ere. Dantza ikastaroetan,
guztira, 75 lagun ari dira, eta pilates
ikastaroan, berriz, 72 lagun. 
Era berean, oso harrena ona izan dute
haur judoak (45 neska-mutikorekin)
eta yogak (42 parte-hartzailerekin). 

>URETAN
166 lagun daude igeriketa
ikastaroetan izen-emanik
Berriobeitiko kirol instalazioek ureta-
ko jarduera guztiak abiarazi dituzte
2010/2011 ikasturte honetan. Horrela,
gure udalerriko 166 lagun hasi dira
hiruhilekoan behingo ikastaroetan.
Programa aunitz eskaini dira; esatera-
ko, ninientzako eta helduentzako
saioak, aquagym-fitness saioak eta
igeriketa terapeutikoa eta prebenti-
boa. 
Azken bi urte honetan, Berriobeitiko
igeriketa ikastaroetako eskariak
nabarmen egin du gora. 2008an,
guztira 83 ikasle izan ziren; eta
aurtengoan, aldiz, 166. 
Bestaldetik, kirol instalazioetan doako
hainbat jarduera eginen dira, guztiak
larunbat goizetan. Zehazki, urriaren
30ean, haurrentzako ur-jokoak izanen
dira, eta aquagym saioak helduentza-
ko; azaroaren 27an, waterpoloa eta
aquavoley, eta uretako G.A.P saioak
helduentzako; abenduaren 4an,
puzgarriak jarriko dira, eta abendua-
ren 18an, haurrentzako aquamusic
saio bat antolatuko da, eta aquagym
saioa, helduentzako.
Instalazioek dei egin diete auzokide
guztiei urte bukaera arteko jarduere-
tan parte har dezaten. 


